
AJANDA ÓPÓTINITE 2015: 

ASIRE JISTIS NAN PÈSEPSYON AK NAN REYALITE 

 

Re: Soulajman Prè Etidyan 

 

Dat: 18 janvye 2015 

 

Gouvènè Andrew M. Cuomo jodia te anonse senkyèm konpozan nan “Ajanda Opòtinite 2015” –yon 

pworgam padon prè etidyan ki pral rann li pi fasil pou resan etidyan ki gradye nan kolèj yo viv ak travay 

nan Eta New York. 

 

Byenke SUNY ak CUNY ofri pami frè eskolè ki pi ba nan peyi a, aktyèlman, mwayèn etidyan ki gradye nan 

kolèj avèk yon diplòm katran kolèj avèk plis pase $25,000 nan prè etidyan. Anfèt, 60 pousan etidyan nan 

New York diplòme avèk dèt, avèk yon mwayèn montan dèt $25,537. Dèt etidyan kap monte rann li difisil 

pou etidyan ki fenk gradye yo fè fas avèk depans lavi chak jou, sa ki souvan ogmante kantite kat kredi ak 

lòt dèt yo dwe pran nan fason pou yo siviv. 

 

Gradye nan kolèj avèk dèt prè etidyan ke yo pa ka jere fòse gradye yo, espesyalman diplome ki gen salè 

ba yo, pou yo fè fas a chwa ki difisil ki ka gen konsekans dirab pou yo, fanmi yo ak ekonomi New York. 

Akoz dèt prè etidyan ki elve diplome yo fòse pran lòt dèt ki gen wo enterè pou satisfè bezwen yo sa vin 

kreye yon sèk visye kote etidyan pa ka janm soti nan dèt. Sa a, anretou rann li pi difisil pou achte yon 

kay, machin oswa gen lòt opòtinite ekonomik.  

 

Etid montre ke etidyan ki diplome avèk dèt yo gen mwens chans pou kòmanse yon ti biznis oswa pou 

achte yon kay, e konsekans lè ou pa peye sou prè etidyan ka fè yon moun pa janm ka reyalize objektif li 

yo. Jere fado nan premye ane apre kolèj enpòtan pou kòmanse anfòs. Nan 2008, preske plis pase 30% 

nan moun ki gen laj 27-30 te achte yon kay, nan 2014 sa te tonbe a 22%. Menm jan, depi 2008 pousantaj 

moun ki gen laj 27-30 ane ki te achte yon machin te tonbe a plis pase 6%. Ede etidyan yo nan 

kòmansman ka gen efè dirab. 

 

Pwogram Padon Prè pou retounen sou pye ou fèt pou ede rezidan Eta New York ki elijib yo ki diplome 

nan kolèj e ki kontinye ap viv nan eta pou yo pa peye anyen sou prè etidyan yo pou premye dezan apre 

yo soti lekòl. Sa a pral konplete Peye pandan wap touche [Pay As You Earn Federal (PAYE) ] Pwogram 

repeman prè ki baze sou revni. 

 

“Prè etidyan se yon nan pi gwo defi resan diplome kolèj jodia yo ap fè fas lè yo kòmanse karyè yo – e 

nou dwe fè plis pou ba yo tout posibilite pou yo reyisi” Gouvènè Cuomo te deklare. “Lè nou aleje pwa 

dèt prè etidyan yo, nou ka bay resan diplome nou yo yon pi bon chans pou yo etabli yo isit la nan Empire 

State. Mwen fyè dèske mwen mete eleman sa a nan Ajanda Opòtinite 2015 mwen an kòm li reprezante 

yon lòt etap pwogrè nan objektif nou pou devlope opòtinite ekonomik pou Nouyòkè yo.” 

 

Pou w kalifye pou pwopozisyon Gouvènè a, yon etidyan dwe:  

1. Ale nan kolèj nan New York epi kontinye viv nan eta apre gradyasyon; 

2. Patiispe nan pwogram federal PAYE; e 

3. Touche mwens pase $50.000 pa ane. 

 

Lè yon moun reponn a kalifikasyon sa yo, Eta New York pral peye diferans lan ant sa gouvènman federal 

kouvri ak peman total prè moun nan. Sa a vle di ke Eta pral asire ke 100 peman prè yon diplome pou 

dezan kouvri kidonk yo pa depase avèk repeman dèt la pandan lap travay pou l lokalize nan mache 

travay jodia. 

 

Yon estimasyon 7,100 diplome pral enskri nan pwogram lan nan premye ane l. Estimasyon an baze sou 

kantite total diplome pa ane nan Eta New York, pousantaj moun yo ki reponn a kritè kalifikasyon 

pwogram nan pou rezidans (82%) ak pousantaj moun ki kalifye avèk dèt prè e ki gen yon revni ki mwens 

pase 50,000 baze sou done peyi a pwojete pou New York. Nou espere plis pase 24,000 patisipan chak 

ane nan 2019-20. Lè li fin byen chita, yo prevwa pwogam lan ap koute apeprè $41.7 milyon dola. 

 

Ede etidyan yo peye pou kolèj enpòtan pou asire siksè yo apre gradyasyon. Lè li konbine avèl Pwogram 

Asistans Frè Eskolè Ekselans Eta [State’s outstanding Tuition Assistance Program (TAP)] – sa ki kouvri plis 

pase frè eskolè nan kolèj kominotè nan New York - pwogram sa a pral fè yon wout ki long pou ede 

menm plis etidyan frape sòl la lè yap kouri apre yo fin diplome. 

 

Gouvènè Cuomo tap batay pou etidyan ak diplome yo ki gen difikilte avèk prè kolèj pandan plizyè ane. 

Kòm Pwokirè Jeneral, li te mennen yon ankèt sou relasyon ant kolèj ak inivèsite yo ansanm avèk 

enstitisyon prè yo ki bay etidyan yo prè – yon envestigasyon ki finalman abouti nan refòm nan tout peyi 

a. 

